
Qurucu insanın şərəf li ömür yolu
“Güclü iradə, sağlam əqidə və xeyirxah əməllər sahibi olan polad insan”. 

Tanınmış ictimai-siyasi xadim və alim, qurucu memar-inşaatçı İmran Əzim 
oğlu Mehdiyevi yaxından tanıyanların onun şəxsiyyətini belə dəyərləndirirlər. 
Bu sözlər əməlləri ilə unudulmazlar sırasında yer almış soydaşımızın mənəvi 
portretidir.

Onun ömür yolu cəsarət, zəhmət və peşə-
karlıq prinsipləri üzərində qurulmuşdur.

Azərbaycan Respublikasında 2026-cı ilin 
“Şəhərsalma və Memarlıq İli” elan edilməsi 
ölkəmizin zəngin memarlıq irsinə və şəhər-
salma ənənələrinə diqqəti bir daha artırır. 
Azərbaycan şəhərlərinin hər biri öz tarixi, 
mədəniyyəti və sənətkarlığı ilə fərqlənir. 
Özünəməxsus bir inkişaf mərhələsi keçdi-
yinə görə onların rəngarəng siması var. Bu 
şəhərlər arasında qədim İpək Yolu üzərində 
yerləşən, bu gün isə =əngəzur dəhlizi ilə stra-
teji əhəmiyyət qazanan Ordubad zəngin me-
marlığı ilə seçilir.

İmran Mehdiyev 1936-cı il yanvarında 
məhz belə tarixi-mədəni mühitdə, Orduba-
dın Anbaras məhəlləsində dünyaya göz açıb. 
O, böyük maarifçi Məmməd Tağı Sidqinin 
adını daşıyan 1 nömrəli Ordubad tam orta 
məktəbində təhsil alıb. =əhmətkeş, dürüst və 
xeyirxah ailədə böyüməsi onun xarakterinin 
formalaşmasında mühüm rol oynayıb. Ata-
sından prinsipiallıq və dəqiqlik, anasından 
sədaqət, mərhəmət və insanpərvərlik kimi 
keyfiyyətlər mənimsəyib. Bu xüsusiyyətlər 
onun elmi və dövlətçilik fəaliyyətinin əsas 
dayaqları olub. 

İstedadlı memar-inşaatçı kimi İmran 
müəllim 1962–1963 və 1968–1971-ci illərdə 
Nazirlər Sovetinin Tikinti və kommunal təsər-
rüfatı şöbəsində böyük referent, 1971–1976-cı 
illərdə zavod direktoru olub. O, 1976–1979-cu 
illərdə Naxçıvan MSSR Nazirlər Soveti sədri-
nin birinci müavini, 1979–1982-ci illərdə isə 
sədr vəzifəsində çalışıb. 1982-1983-cü illərdə 
Azərbaycan SSR Dövlət Qiymət Komitəsi 
sədrinin birinci müavini, 1983–1989-cu illər-
də isə Azərbaycan Kommunist Partiyası İsma-
yıllı Rayon Komitəsinin birinci katibi işləyib. 
1991–1999-cu illərdə Sənaye tikinti material-
ları nazirinin birinci müavini, “Azərsənayeti-
kinti” Dövlət Konserninin birinci vitse-pre-
zidenti vəzifələrində çalışıb. 1998–2008-ci 
illərdə Satınalmalar üzrə Dövlət Agentliyinin 
direktoru olub. 

İmran Mehdiyev müasir Azərbaycanın 
qurucusu Heydər Əliyevin ideya və əməllə-
rini gerçəkləşdirən fəal rəhbər kadr kimi ta-
nınıb. O, ötən əsrin 80-ci illərinin sonlarında 
Moskvada doktorluq araşdırması apardığı 
zaman Kremldə çalışan ulu öndər Heydər 
Əliyevlə tez-tez görüşüb, onunla baş verən 
hadisələri və Azərbaycanda gedən prosesləri 
müzakirə edib.

Azərbaycanın müstəqilliyinin ilk illərin-
də milli dövlət quruculuğuna qoşulan İmran 
Mehdiyev Yeni Azərbaycan Partiyasının ya-
ranması, formalaşması və möhkəmlənməsin-
də fəal iştirak edib, çətin vaxtlarda mövqeyi, 
sədaqəti və prinsipiallığı ilə örnək olub. O, 
partiyanın Ordubad rayon təşkilatının yara-
dılmasında birbaşa iştirak edən təşəbbüskar 
ziyalılardan biri kimi yadda qalıb. 

Azərbaycan Respublikasının milli qurtu-

luşu, ictimai-siyasi sabitliyi ilə bağlı İmran 
Mehdiyevin xidmətlərini ümummilli lider 
Heydər Əliyev yüksək qiymətləndirib. Ulu 
öndər təcrübəsini, bilik və bacarığının nəzərə 
alaraq müstəqillik illərində onu Satınalmalar 
üzrə Dövlət Agentliyinin direktoru vəzifə-
sinə təyin edib. 2003-cü ildə isə Prezident 
İlham Əliyevin yeni formalaşdırdığı Nazirlər 
Kabinetində o həmin vəzifəyə təyin edilib. 
2008-ci ildə dövlət başçısı qüsursuz xidmət-
lərə görə ona şəxsən təşəkkürünü bildirib və 
uzunmüddətli, səmərəli fəaliyyətini yüksək 
qiymətləndirib.

Azərbaycanın tanınmış rəhbər kadrı ol-
maqla yanaşı, İmran Mehdiyev elmi-pedaqoji 
fəaliyyətlə də məşğul olub. 3 monoqrafiya, 3 
dərslik və 90-dan artıq elmi məqalənin müəl-
lifi olan alim Azərbaycan Memarlıq və İnşaat 
Universitetində iqtisad elmləri doktoru, pro-
fessor kimi gənc kadrlar yetişdirib. Almani-
yanın universitetlərində etdiyi məruzələr və 
verdiyi mühazirələr onun beynəlxalq nüfu-
zundan xəbər verir. 

İmran Mehdiyev bir sıra yüksək mükafat-
lara layiq görülüb, “Qırmızı Əmək Bayrağı”, 
2 dəfə “Şərəf nişanı” ordenləri və Azərbay-
can SSR Ali Soveti Rəyasət Heyətinin fəxri 
fərmanı ilə təltif edilib. O, Beynəlxalq Mü-
həndislik Akademiyasının, Rusiya Maliyyə 
və İqtisadiyyat Akademiyasının, Azərbaycan 
Memarlar İttifaqının üzvü seçilib

İmran müəllim 9ətəninə, elinə, obasına 
bağlı bir ziyalı kimi seçilib və sevilib. O, 
1991-ci ildə Ordubad ictimaiyyətinin birli-
yini ifadə edən “Tusi” Xeyriyyə Cəmiyyəti-
nin yaradılmasına da dəstək göstərib. İmran 
Mehdiyev ailə dəyərlərinə də sadiq qalaraq 
övladlarını vətəndaşlıq məsuliyyəti ilə ya-
naşı, 9ətənə dərin bağlılıq və yüksək əxlaqi 
prinsiplərlə tərbiyə edib. 

10 mart 2023-cü ildə Bakıda vəfat edən 
İmran Mehdiyevin ömür yolu çağdaş nəsillər 
üçün örnəkdir. Onun əziz xatirəsi tanıyanla-
rın qəlbində daim yaşayacaq.

Yəhya BABANLI, 
³7usi´ Xeyriyyə &əmiyyəti  

İdarə Heyətinin sədri, fəlsəfə doktoru

Yaradıcı təlimə ögey münasibət 
şagirdi “robot”a çevirir

0XsiTi� UΩsP YΩ ΩPΩN IΩnOΩUi ni\Ω ΩOaYΩ dΩUsOΩU sa\ıOıU"
Müasir təhsil sistemi iqtisadi və tex-

niki prioritetlər üzərində qurulduğundan 
məktəb proqramlarında riyaziyyat, dil və 
təbiət elmləri kimi fənlərə daha çox üs-
tünlük verilir. Musiqi, təsviri incəsənət və 
əmək kimi yaradıcı fənlər isə bəzən əlavə 
dərslər kimi qiymətləndirilir. Halbuki 
beynəlxalq elmi araşdırmalar bu fənlərin 
uşaqların zehni inkişafı, bacarıqları və 
akademik nailiyyətlər qazanmasında mü-
hüm rol oynadığını göstərir. 

“Amsterdam 9rije Universiteit”nin təd-
qiqatçıları uzun araşdırmalar nəticəsində mu-
siqinin əqli inkişafa müsbət təsir göstərdiyini 
sübut ediblər. Layihə çərçivəsində Hollandi-
yanın müxtəlif məktəblərində təhsil alan 147 
ibtidai sinif şagirdi müşahidə olunub. Bütün 
məktəblər standart ibtidai tədris proqramı ilə 
fəaliyyət göstərsə də, bəzi məktəblərdə əlavə 
olaraq musiqi və ya təsviri incəsənət dərsləri 
tədris edilib. Bu dərslər həm nəzəri bilikləri, 
həm də praktik məşğələləri əhatə edib. İki 
ilyarımdan sonra uşaqların akademik göstə-
riciləri ilə yanaşı, planlaşdırma, özünüidarə 
və yaddaş kimi əsas bacarıqları da qiymət-
ləndirilib.

Bundan əlavə, mütəxəssislər bir çox ney-
roelmi araşdırmalarda musiqi və rəsm dərsi 
keçən uşaqların beyin fəaliyyətində müəy-
yən dəyişikliklərin olduğunu qeyd edirlər. 
Məsələn, ritm, melodiya və xüsusi bacarıqla-
rı eyni vaxtda tələb edən musiqi təhsili beyin 
şəbəkələrinin sinxronlaşdırılmasını gücləndi-
rir, xüsusilə fəal yaddaş və diqqət prosesləri-
ni stimullaşdırır. Beləliklə, beynəlxalq təcrü-
bələrə əsasən, müasir pedaqoji yanaşmalarda 
musiqi və incəsənət proqramları keyfiyyətli 
təhsilin ayrılmaz hissəsidir. 

Bəzi orta məktəblərdə təsviri incəsənət, 
musiqi və texnologiya fənlərinin ya zəif 
tədris olunması, ya da “əsas” fənlərlə əvəz-
lənməsi sistemli tendensiyaya çevrilib. Bu 
vəziyyət ilk baxışda tədris yükünün optimal-
laşdırılması kimi təqdim olunsa da, əslində, 
təsviri incəsənət, musiqi və texnologiya dərs-
ləri vasitəsilə şagirdlər səhv etmək, yoxla-
maq, yenidən qurmaq vərdişi qazanırlar. 

Texnologiya fənninin zəif tədrisi isə daha 
çox hiss olunur. Bu dərs çox zaman nəzəri 
izahlarla məhdudlaşır. Halbuki texnologiya 
fənni şagirdə hazır alətlərdən istifadə etmə-
yi yox, onun necə yarandığını, sistemin necə 
işlədiyini anlamağı öyrətməlidir. Digər tərəf-
dən, bu fənlərin dərs saatlarının başqa fənlərlə 
əvəzlənməsi təhsildə balans problemini daha 
da çətinləşdirir. Şagirdə gün ərzində ard-arda 
oxşar tipli, yüksək konsentrasiya tələb edən 
dərslər keçilir. Musiqi və incəsənət dərsləri 
isə, sanki intellektual fasilə rolunu oynayaraq 
beynin fərqli sahələrini fəallaşdırır. 

Göründüyü kimi, bütün bacarıqların for-
malaşması və gələcək həyatdakı uğurların 
əsasları orta məktəblərdə qoyulur. Şagirdlər 
burada yalnız riyaziyyat və dil biliklərini 
deyil, həm də özünü ifadəetmə, yaradıcılıq 
və praktik bacarıqları öyrənirlər. Gələcəyin 
peşəkar seçimləri, həyat tərzi və gündəlik 
fəaliyyətlər üçün ilkin qərarlar məhz orta 
məktəb illərində formalaşır. Məsələn, bir 
neçə il öncə demək olar ki, əksər gənclər 
elektrik naqillərinin təmiri və digər gündəlik 
texniki işlər üçün ilkin bilik və bacarıqlar qa-
zanırdılar. Lakin son dövrlərdə belə sadə iş-
lər üçün də insanlar tez-tez ustalara müraciət 
etməli olurlar. 

Bənzər vəziyyət musiqi və təsviri in-
cəsənət təhsilində də müşahidə olunur. Orta 
məktəblər şagirdlərin ilkin musiqi bacarıq-
larını aşkara çıxarmaq və inkişaf etdirmək 

üçün əsas təhsil ocağıdır. Burada müəllimlər 
musiqi duyumu olan şagirdləri müəyyən edir 
və onları bu sahəyə yönləndirməyə çalışırlar. 

Əlavə olaraq, əvvəllər şagirdlər özləri də 
həvəs göstərərək rəsmlər çəkir, əl işləri hazır-
layır və təxəyyüllərini genişləndirirdilər. Bu 
fəaliyyətlər onların yaradıcı düşüncəsini, es-
tetik zövqünü və problem həll etmə bacarıq-
larını gücləndirirdi. Lakin indi bu cür fəaliy-
yətlər kifayət qədər önə çıxarılmır. Nəticədə, 
yalnız akademik göstəricilər üzərində fokus-
lanmaq, şagirdlərin təxəyyülünün və yaradıcı 
düşüncəsinin inkişafına mane olur.

Elm və Təhsil Nazirliyi yanında İcti-
mai Şuranın katibi Günay Əkbərova bil-
dirdi ki, təsviri incəsənət, musiqi və texno-
logiya fənləri uzun illərdir məktəbdə “əsas 
olmayan dərslər” kimi qəbul edilir:

– Bu yanaşma dəyişmədikcə, həmin fən-
lərin tam ciddiyyətlə keçirilməsi və şagirdlər 
tərəfindən dəyərli sayılması mümkün ol-
mayacaq. Dünya təcrübəsi göstərir ki, uşaq 
məhz bu dərslərdə özünü tanıyır, hisslərini 
ifadə etməyi öyrənir. Bir çox Avropa ölkələ-
rində, xüsusilə Skandinaviya və Baltik regio-
nunda incəsənət və texnologiya dərsləri uşa-
ğın psixoloji rahatlığı, yaradıcılığı üçün əsas 
sahə hesab olunur. Orada bu dərslər “vaxt 
doldurmaq” üçün yox, uşağın şəxsiyyət kimi 

formalaşması üçün keçirilir. Bizdə isə reallıq 
bir qədər fərqlidir. Bəzən bu dərslər formal 
xarakter daşıyır. 

Təbii ki, bunu da bilirik ki, musiqi alə-
ti olmayan musiqi dərsi, materialı olmayan 
texnologiya dərsi sadəcə adı olan dərsə çev-
rilir. Digər tərəfdən, valideynlər də bu fənlərə 
“imtahan fənni deyil” gözü ilə baxır. Uşaq 
özü də hiss edir ki, bu dərsə ciddi yanaşıl-
mır. Halbuki müasir dünyada dizayn, texno-
logiya, yaradıcı sənayelər, innovasiya kimi 
sahələr məhz məktəbdə formalaşan bacarıq-
lar üzərində qurulur.

Prezident İlham Əliyevin təsdiqlədiyi 
“Azərbaycan Mədəniyyəti–2040” konsep-
siyasında 2026–2030-cu illər ərzində mədə-

niyyətin təhsilin tərkib hissəsinə çevrilməsi, 
o cümlədən mədəniyyət sahələrinə və Azər-
baycanın mədəni dəyərlərinə dair fənn və 
biliklərin tədrisinin təmin edilməsi nəzərdə 
tutulur. 

Konsepsiyanın mahiyyətini düzgün an-
lamaq üçün, ilk növbədə, dövlət başçısı-
nın mədəniyyətə və milli dəyərlərə verdiyi 
önəmə diqqət yetirmək lazımdır. Ölkə rəhbə-
ri çıxışlarında vurğulayır ki, mədəniyyət hər 
bir xalqın kimliyini yaşadan əsas dayaqdır və 
dövlətçilik ənənələrinin davamlılığı məhz bu 
mənəvi sütunlar üzərində qurulur. 

Mövzu ilə bağlı təhsil mütəxəssisi Elçin 
Əfəndi isə dedi ki, orta məktəblərdə təsviri 
incəsənət, texnologiya və musiqi fənlərinin 
zəif tədris edilməsinin bir səbəbi də şagird-
lərin bu sahələrə olan maraqlarının digər 
fənlərlə müqayisədə nisbətən aşağı olma-
sıdır:

– Təsviri incəsənət, texnologiya və mu-
siqi dərslərinə çox az şagird maraq göstərir. 
9alideyn və müəllimlər də şagirdin uğurunu 
əsasən standart akademik göstəricilərlə ölçür 
və yaradıcılıq yönümlü fənlərin əhəmiyyətini 

kifayət qədər dəyərləndirmirlər. Halbuki bu 
fənlər şagirdlərin fərdi maraqlarını inkişaf 
etdirməklə yanaşı, onların yaradıcılıq, estetik 
zövq, problemləri fərqli baxış bucağı ilə həll-
etmə bacarıqlarını da formalaşdırır.

Beləliklə, maraq yalnız şagirdin uğuru ilə 
deyil, həm də təhsilin keyfiyyəti və onların 
şəxsiyyət inkişafı ilə bağlıdır. Məktəblərdə 
bu fənlərə kifayət qədər yer verilməməsi və 
dərs saatlarının digər fənlərlə əvəzlənməsi 
şagirdlərin tam potensialın ortaya çıxmasına 
mane olur. Nəticədə, yalnız xüsusi istedadlı 
və maraqlı uşaqlar bu fənlərdən həqiqətən 
faydalanır, digərləri isə potensial imkanlarını 
itirir.

Bu problemi aradan qaldırmaq üçün qiy-
mətləndirmə sisteminə yenidən baxmaq va-
cibdir. Formal, subyektiv və ya sadəcə iştirak 
əsasında qiymətləndirmə şagirdlərin bu fən-
lərə marağını artırmır. Əksinə, tam obyektiv, 
bilik və bacarıqlara əsaslanan qiymətləndir-
mə tətbiq edildikdə şagirdlər dərslərə daha 
ciddi yanaşır və maraq göstərirlər. Bu, həm 
də şagirdlərə öz nailiyyətlərini real şəkildə 
görmək imkanı yaradır və onları təkmilləş-
dirir. Dərslərdə aşağı qiymət alan şagirdlərin 
bu göstəricilər əsasında qiymətləndirilmə-
si deyil, onların inkişaf imkanlarının təmin 
olunması önəmlidir. 

Belə yanaşma şagirddə həm fənnə qarşı 
maraq, həm də özünüifadə bacarığı yaradır, 
nəticədə təsviri incəsənət, musiqi və texno-
logiya dərsləri daha effektiv şəkildə mənim-
sənilir. Nəhayət, problem dərsin keyfiyyəti 
ilə yanaşı, həm də şagirdlərin həvəsləndiril-
məsi və bacarıqlarının qiymətləndirməsində-
dir. Düzgün və ədalətli qiymətləndirmə, şüb-
həsiz, şagirdlərdə bu fənlərə marağı artırar.

Ləman 7ƏHMƏZ 
XQ

İslahatlar səhnəyə də çatdı

Azərbaycanda dövlət teatrlarının idarəetmə sistemində əsaslı islahatlara başla-
nılıb. Teatrların əsasnamələri, idarəetmə strukturları və ştat cədvəlləri yenilənib və 
müasir idarəetmə prinsiplərinə uyğunlaşdırılıb.

Mədəniyyət Nazirliyi tərəfindən verilən 
məlumata görə, islahatların əsas məqsədi 
dövlət teatrlarında idarəetmə mexanizmlərini 
daha səmərəli, çevik və şəffaf etmək, qərar 
qəbuletmə prosesini təkmilləşdirmək və ya-
radıcılıq potensialının daha effektiv şəkildə 
reallaşdırılmasına şərait yaratmaqdır.

Qeyd olunub ki, yeni yanaşmaya uyğun 
olaraq mövcud idarəetmə strukturunda yer 
alan baş rejissor, baş rəssam, bədii rəhbər və 
digər oxşar vəzifələr yeni struktura daxil edil-
məyib. Bu qərar vəzifələrin formal mövcud-
luğundan deyil, funksional effektivliyindən 

çıxış edərək qəbul olunub. Daxil edilməyən 
vəzifələrin funksiyaları daha çevik və nəti-
cəyönümlü idarəetmə modeli çərçivəsində 
yenidən bölüşdürülüb.

Bu vəzifələrin funksiyaları kollegial 
idarəetmə prinsipləri əsasında və yeni yara-
dılmış struktur bölmələri vasitəsilə həyata 
keçiriləcək. Məqsəd qərarların bir nəfər üzə-
rində cəmlənməsi deyil, kollektiv məsuliyyət 
və aydın funksional bölgü mexanizminin for-
malaşdırılmasıdır.

XQ

Əl işlərimiz Oman forumunda

Dövlət Turizm Agentliyi Oman Sultanlığının paytaxtı Məsqət şəhərində 
keçirilən yaradıcılıq üzrə əl işi sənayelərinə həsr olunmuş Birinci Beynəlxalq 
Forumda milli stendlə təmsil olunub.

Agentlikdən XQ-yə bildirilib ki, forum 
Omanla yanaşı, müxtəlif xarici ölkələrdən 
yaradıcılıq və əl işi sənayeləri sahəsində fəa-
liyyət göstərən qurum və müəssisələrin nü-
mayəndələrini bir araya gətirib.

Forum çərçivəsində Azərbaycanın Oman 
sultanlığındakı səfiri Rəşad İsmayılov, Oma-
nın mədəni irs və turizm naziri Seyid İbrahim 
bin Səid əl-Busaidi və Omanın Kiçik və Orta 

Müəssisələrin İnkişafı üzrə Qurumunun sədri 
Halima bint Raşid əl-=əriyə milli stendi zi-
yarət edib.

=iyarətçilər milli stenddə yerli sənət-
karlar tərəfindən nümayiş etdirilən Şəkiyə 
məxsus şəbəkə, təkəlduz və keçə sənəti nü-
munələri ilə tanış olublar.

XQ

Tarixçi akademikin kitab xəzinəsi

Milli Kitabxanada AMEA-nın Naxçıvan bölməsinin sədri, Əməkdar elm xadimi, 
akademik İsmayıl Hacıyevin anadan olmasının 75 illiyi münasibətilə görkəmli tarixçi 
alimin kitablarından ibarət kolleksiyanın və “Akademik İsmayıl Hacıyev” adlı ənənəvi 
və  elektron kitab  sərgilərinin təqdimat mərasimi keçirilib.                      

Kitabxananın direktoru, professor Kə-
rim Tahirov akademik İsmayıl Hacıyevin 
çoxşaxəli fəaliyyəti, zəngin kitab yaradıcı-
lığı barədə məlumat verərək qeyd edib ki, 
saysız-hesabsız elmi əsərlər müəllifi olan, 
Naxçıvan Muxtar Respublikasının tarixinin 
salnaməsini yaradan tədqiqatçı-alim Mil-
li Kitabxanaya 170-dən artıq kitab hədiyyə 
etməklə bu mənəvi saxlancın fondunu xeyli 
zənginləşdirib. Alim bununla həm də tarix 
elminə böyük hədiyyə olan kitablarının gələ-
cək nəsillər üçün etibarlı mühafizə olunması-
na və öyrənilməsinə şərait yaradıb.  

Kərim Tahirov akademik İsmayıl Hacı-
yevin onlarla tarixçi alimlərin yetişməsində 
xidmətlərindən də danışaraq salonda əy-
ləşənlərin əksəriyyətinin onun tələbələri və 
yetişdirmələri və fəal oxucuları olduqlarını 
diqqətə çatdırıb, təqdimatın yubilyarın ana-
dan olmasının 75 illiyinə kollektivin töhfəsi 
olduğunu söyləyib.

AMEA-nın prezidenti, akademik İsa 

Həbibbəyli isə bildirib ki, Milli Kitabxana-
da təşkil olunan bu mərasim İsmayıl Hacı-
yevin ilk kitab təqdimatıdır. AMEA rəhbəri 
Azərbaycan milli dövlətçilik ideologiyasının 
alimin kitablarında və məqalələrində də əsas 
süjet xətti olduğunu qeyd edərək vurğulayıb 
ki, akademik İsmayıl Hacıyev tarixşünaslıq 
yanaşmasında tarixi faktların, real hadisələ-
rin analitik əsaslarla təqdimatını xronoloji 
ardıcıllığı ilə qeydə alıb. Ulu öndər Heydər 
Əliyevin fəaliyyətinin Naxçıvan dövrü barə-
də İsmayıl Hacıyevin tədqiqatlarının önəmini 
vurğulayan AMEA prezidenti bu əsərlərin 
çox qiymətli tarixi-elmi mənbələr olduğunu 
söyləyib. 

Akademik İsa Həbibbəyli daha sonra bil-
dirlib ki, İsmayıl Hacıyev öz əsərləri ilə elmi 
dövriyyəyə çoxsaylı sənəd, arxiv materialı 
təqdim edib. Onun tədqiqatları dövlət siyasə-
timizə və elmi tələblərə yüksək səviyyədə 
cavab verir. Alimin tarixi şəxsiyyətlər barə-
də əsərlər seriyası ümummilli lider Heydər 

Əliyev və Prezident İlham Əliyev haqqında 
yazdığı kitablarla ən yüksək zirvəyə çatıb. 
AMEA rəhbəri məhsuldar və obyektiv tarixçi 
alim İsmayıl Hacıyevi 75 illik yubileyi mü-
nasibətilə təbrik edib, ona yeni uğurlar arzu-
layıb.

Milli Azərbaycan Tarixi Muzeyinin di-
rektoru, akademik Nailə 9əlixanlı söyləyib 
ki, tarixin ən qədim dövrlərindən bu günə 
qədər olan elə bir səhifəsi yoxdur ki, İsma-
yıl Hacıyev onun haqqında analitik, dürüst, 
dolğun və müqayisəli zəngin mənbələrlə yaz-
masın, həmin mənbələri zərgər dəqiqliyi ilə 
araşdırmasın. Bu baxımdan İsmayıl müəlli-
min bütün tədqiqatları tarix elmimizə böyük 
töhfədir.

Mərasimin davamında “Akademik İsma-
yıl Hacıyev” adlı elektron sərgi təqdim edilib.

Naxçıvan Muxtar Respublikasının Bakı 
şəhərindəki daimi nümayəndəliyinin rəhbəri 
Bəxtiyar Əsgərov, AMEA Tarix və Etnoqra-
fiya İnstitutunun direktoru, professor Kərim 
Şükürov, Milli Məclisin komitə sədri Fazil 
Mustafa, BDU-nun tarix fakültəsinin de-
kanı, professor İbrahim =eynalov, AMEA 
Əlyazmalar İnstitutunun direktoru, akade-
mik  Teymur Kərimli, tarixçi professor Ab-
bas Seyidov, AMEA Fəlsəfə və Sosiologiya 
İnstitutunun direktor müavini, professor Ey-
nulla Mədətli, “Xalq qəzeti”nin baş redaktor 
müavini, Əməkdar jurnalist Tahir Aydınoğlu 
akademikin elmi yaradıcılığından və icti-
mai-siyasi fəaliyyətindən danışıblar.  Onlar 
İsmayıl Hacıyevə möhkəm cansağlığı, elmi 
fəaliyyətində yeni uğurlar arzu ediblər.

Sonda akademik İsmayıl Hacıyev təqdi-
mat mərasiminin yüksək səviyyədə təşkilinə 
görə Milli Kitabxananın rəhbərliyinə, səmimi 
təbrik və xoş sözlərə görə iştirakçılara təşək-
kürünü bildirib.

